
       ᑐᓴᒐᒃᓴᖅ 

 
 

ᒥᓂᔅᑕ ᑭᒡᒐᖅᑐᐃᓂᐊᖅᑐᖅ ᓄᓇᕗᒥᑦ ᐅᔭᕋᖕᓂᐊᕐᓂᕐᒧᑦ 
ᐱᕙᓪᓕᐊᑎᑦᑎᓂᕐᒥᑦ ᑲᑎᒪᔾᔪᑎᖃᖅᑎᓪᓗᒋᑦ ᑐᕌᓐᑐᒥ 

 
ᐃᖃᓗᐃᑦ, ᓄᓇᕗᑦ(ᒫᑦᓯ 9, 2001) - ᐃᑯᐱᒡᕕᓕᕆᔨᒃᑯᑦ ᒥᓂᔅᑕᖓᑦ ᐅᓛᔪᒃ ᐊᑭᓱᒃ 
ᓴᖅᑭᔮᖅᑎᑦᑎᓂᐊᖅᑐᖅ ᓄᓇᕗᒥ ᐅᔭᕋᖕᓂᐊᓂᕐᒧᑦ ᐱᕙᓪᓕᐊᑎᑦᑎᕕᒃᓴᐅᓂᖓᓂᒃ 
ᕿᓈᔭᒃᑎᓄᑦ ᐊᒻᒪᓗ ᐱᕙᓪᓕᐊᑎᑦᑎᔩᑦ ᑲᑐᔾᔨᖃᑎᒌᖏᓐᓄᑦ ᑲᓇᑕᒥ 
ᐊᕐᕌᒍᑕᒫᖅᓯᐅᑎᒥᓂᒃ ᑲᑎᒪᔾᔪᑎᖃᖅᑎᓪᓗᒋᑦ ᑐᕌᓐᑐᒥ ᒫᑦᓯ 12 ᑎᑭᓪᓗᒍ 14. 
 
ᕿᓈᔭᒃᑎᓄᑦ ᐊᒻᒪᓗ ᐱᕙᓪᓕᐊᑎᑦᑎᔩᑦ ᑲᑐᔾᔨᖃᑎᒌᖏᑕ ᑲᑎᒪᓂᖏᑦ ᐃᓱᒪᒋᔭᐅᖕᒪᑕ 
ᐊᖏᓂᖅᐹᖑᓂᖏᓐᓂᒃ ᐊᒻᒪᓗ ᐱᒻᒪᕆᐅᔪᓄᑦ ᑲᑎᒍᑕᐅᓪᓗᓂ, ᑲᑎᑎᑦᓯᕙᒃᑐᖅ 
ᑕᒫᓃᑦᑐᓂᒃ 6000 ᐊᑐᓃᖅᑐᓂᒃ ᐅᔭᕋᖕᓂᐊᖅᑐᓕᕆᔨᔪᓂᒃ. 
 
"ᑕᑯᕙᓪᓕᐊᑐᐃᓐᓇᕋᑦᑕ ᐅᔭᕋᖕᓂᐊᖅᐸᓪᓕᐊᔪᒪᔪᓂᒃ ᓄᓇᕗᒥ, " ᒥᓂᔅᑕ ᐊᑭᓱᒃ 
ᐅᖃᓚᐅᖅᑐᖅ.  "ᑲᑎᒪᔪᓅᕆᓂᐊᖅᑐᖓ ᓇᓗᓇᐃᕐᕕᒋᑦᓯᐊᕐᓗᒋᑦ ᑮᓇᐅᔭᐃᔭᖅᑎᐅᕙᒃᑐᑦ 
ᑖᓐᓇ ᓄᓇᕗᑦ ᐊᑦᑕᕐᓇᖖᒋᐊᖓ ᑮᓇᐅᔭᐃᔭᕐᕕᒋᓗᒍ ᐊᕙᑎᖓ, ᑕᒪᒃᑯᐊ ᓄᓇᐃᑦ 
ᖃᓄᐃᑦᑑᓂᖏᓐᓄᑦ ᑐᑭᓯᒋᐊᕈᑎᒃᓴᑦ ᐱᐅᓂᖅᓴᒻᒪᕆᐅᓕᕐᒪᑕ, ᐊᒻᒪᓗ ᐱᔪᓐᓇᖅᑐᓂᒃ 
ᓇᖕᒥᓂᖅ ᐱᓕᕆᕕᖃᐅᓂᖓᓂᒃ ᓄᓇᕗᒥ ᐃᓚᓕᐅᑎᒍᓐᓇᖅᑐᓂᒃ ᑕᒪᑐᒧᖓ 
ᕿᓈᔭᖕᓂᕐᒧᑦ ᐊᒻᒪᓗ ᐅᔭᕋᖕᓂᐊᕐᓂᕐᒧᑦ ᐱᕙᓪᓕᐊᑎᑦᑎᔪᓐᓇᖅᑐᓂᒃ." 
 
ᓄᓇᕗᑦ ᒐᕙᒪᖏᑦ, ᐱᖃᑎᖃᖅᑐᑎᒃ ᓴᓇᕝᕕᒡᔪᐊᑦ ᑭᒡᒐᖅᑐᖅᑎᖏᓐᓂᒃ, 
ᐃᓄᓕᕆᔨᑐᖃᒃᑯᓐᓂᒃ ᐊᒻᒪᓗ ᓄᓇᒥᐅᑕᓕᕆᔨᓂᒃ ᑲᓇᑕᒥ, ᑐᙵᓱᒃᑎᑦᑎᔨᐅᓂᐊᖅᑐᑦ 
ᓄᓇᕗᑦ ᐃᓂᖃᕐᕕᒋᓂᐊᖅᑕᖓᓄᑦ ᑕᒡᕙᓂ ᑲᑎᒪᕕᒡᔪᐊᕐᓂᕐᒥ.  ᑕᒪᓐᓇ ᑲᒪᒋᔭᐅᔪᖅ 
ᑕᑯᒃᓴᐅᑎᑦᑎᓂᐊᖅᑐᖅ ᐊᒻᒪᓗ ᓴᖅᑭᔮᖅᑎᑦᑎᓗᓂ ᓄᓇᕗᒥ ᐅᔭᕋᖕᓂᐊᕐᓂᐅᔪᓐᓇᖅᑐᓂᒃ 
ᐊᒻᒪᓗ ᓇᖕᒥᓂᖅ ᐱᓕᕆᕕᖃᖅᑐᑦ ᐱᔪᓐᓇᕐᓂᖏᓐᓂᒃ ᓄᓇᕐᔪᐊᒧᑦ. 
 
ᒥᓂᔅᑕ ᐊᑭᓱᒃ ᑲᑎᒪᖃᑎᖃᕐᓂᐊᖅᑐᖅ ᑭᒡᒐᖅᑐᖅᑎᓂᒃ ᓴᓇᕝᕕᒡᔪᐊᑦ ᑭᒡᒐᖅᑐᖅᑎᖏᓐᓂᒃ, 
ᐅᔭᕋᖕᓂᐊᖅᑏᑦ ᐊᒻᒪ ᐅᔭᕋᖕᓂᐊᕐᓂᕐᒧᑦ ᑭᒡᒐᖅᑐᐃᔪᑦ ᓄᓇᕐᔪᐊᓂ.  ᐱᓗᐊᖅᑐᒥᒃ ᒥᓂᔅᑕ 
ᐊᑭᓱᒃ ᑲᑎᒪᖃᑎᖃᕐᓂᐊᖅᑐᖅ ᕿᓈᔭᖅᑎᓂᒃ ᑲᒻᐸᓂᐅᔪᓂᒃ ᐊᐅᓚᓂᖃᖅᑐᓂᒃ ᒫᓐᓇ 
ᓄᓇᕗᒥ, ᑎᒍᓯᒋᕕᒋᒐᓱᐊᕐᓗᒋᑦ ᐃᓱᒪᒋᔭᖏᓐᓂᒃ ᖁᒡᕙᕆᐊᕈᑎᒃᓴᓂᒃ 
ᑮᓇᐅᔭᐃᔭᕈᑕᐅᔪᓂᒃ ᐊᕕᒃᑐᖅᓯᒪᓂᐅᔪᒥ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖄᓚᕕᒋᓗᒍ  
 
 
ᕕᓐᑎ ᕼᐊᓗᓇᓐ,  
ᐊᐅᓚᑦᑎᔨ, ᑐᓴᖃᑦᑕᐅᑎᓕᕆᔨ,  
ᓄᓇᕗᑦ ᒐᕙᒪᖏᓐᓂ: 
ᐅᖃᓘᑖ:  (867) 975-6000 
ᓱᑲᑦᑐᒃᑯᑦ:  (867) 979-6099 
ᖃᕆᓴᐅᔭᒃᑯᑦ: whalonen@gov.nu.ca 

 


